LIG]
Nit. 35/2023

PER KOMPETENCAT PER CAKTIMIN E PAGAVE, TRAJTIMEVE TE TJERA
FINANCIARE DHE PERFITIMEVE TE TE PUNESUARVE NE INSTITUCIONET
E ADMINISTRATES PUBLIKE, SI DHE TE PAGES BAZE MINIMALE
NE SHKALLE VENDI

Né mbéshtetje té neneve 78 dhe 83, pika 1
Ministrave,

té¢ Kushtetutés, me propozimin e Késhillit té

3

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi i ligjit

Ky ligj ka si qéllim krijimin e kuadrit rregullator pér kompetencat pér caktimin e pagave, té
trajtimeve té tjera financiare dhe té pérfitimeve té t€ punésuarve né institucionet e administratés
publike, si dhe pér pércaktimin e pagés bazé minimale né shkallé vendi.

Neni 2
Objekti i ligjit

Ky ligj pércakton institucionet dhe organet qé kané té drejté t€ propozojné dhe té miratojné:

a) paga, trajtime té tjera financiare dhe pérfitime pér té punésuarit e institucioneve té administratés
publike;

b) pagén bazé minimale né shkallé vendi, té detyrueshme pér t'u zbatuar nga ¢do punédhénés né
Republikén e Shqipérisé.

Neni 3
Pérkufizime

Né kuptim té kétij ligji, termat e méposhtém kané kéto kuptime:

1. “Institucione t€ administratés publike” jané institucionet e administratés shtetérore, institucionet
e pavarura, njésité e vetéqeverisjes vendore, njésité e fondeve speciale dhe ndérmarrjet shtetérore me
kapital mbi 50 pér qind shtetéror.
2. “Institucione t€é administratés shtetérore” jané Kryeministria, ministrité, institucionet né varési té
Kryeministrit apo ministrave, Forcat e Armatosura, pérfaqésité diplomatike jashté vendit, njésité e
drejtpérdrejta té ofrimit té shérbimeve, agjencité autonome dhe administrata e prefektit.

3. “Institucion i pavarur” ka té njéjtin kuptim sipas ligjit nr. 152/2013, “Pér népunésin civil”, té
ndryshuar.

4. “Njési e vetéqeverisjes vendore” ka té njéjtin kuptim sipas ligjit nr. 139/2015, “Pér vetéqeverisjen
vendore”, té ndryshuar.

5. “Njési e fondeve speciale” ka té njéjtin kuptim sipas ligjit nr. 9936, daté 26.6.2008, “Pér
menaxhimin e sistemit buxhetor né Republikén e Shqipérisé”, té ndryshuar.

6. “Trajtime t€ tjera financiare” jané shpérblimi pér rezultate né puné apo inovacion sipas
sektoréve, mbéshtetja financiare e menjéhershme, shtesa e veganté e kushtézuar e pagés mbi pagén



bruto mujore, ¢mimet apo shpérblimet pér ide inovative dhe inovacion, ¢gmimet apo shpérblimet pér
projekte té fituara nga té cilat jané pérthithur fonde dhe/ose ka pérfituar institucioni apo vendi.

7. “Pérfitime” jané shérbimet e vecanta, trajtimet e veganta pér népunésin, punonjésin dhe/ose
fémijén/familjen e tij, trajnimet, aftésimi, riaftésimi dhe edukimi gjaté gjithé jetés.

8. “Sektor publik” pérfshin institucionet e administratés publike dhe entet publike qé jané krijuar si
té tilla né legjislacionin e krijimit té tyre.

Neni 4
Fusha e veprimit

1. Ky ligj zbatohet pér funksionarét e zgjedhur apo té eméruar, t€ pércaktuar né kété ligj, népunésit
civilé, népunésit dhe punonjésit e tjeré, né vijim té punésuarit né institucionet e administratés publike.

2. Né kété ligj kompetenca pér pércaktimin e pagés bazé minimale né shkallé vendi shtrihet né
sektorin publik dhe privat.

3. Né kété ligj parimet pér pércaktimin e pagave, trajtimeve té tjera financiare dhe pérfitimeve jané
té detyrueshme pér zbatim nga té gjitha entet publike.

Neni 5
Parimet pér pércaktimin e pagave, trajtimeve té tjera financiare dhe pérfitimeve

Né pércaktimin e pagave, trajtimeve t€ tjera financiare dhe pérfitimeve té té punésuarve né sektorin
publik, institucionet dhe organet duhet té garantojné shpérblimin e drejté dhe dinjitoz té tyre, duke
siguruar g€ institucionet/entet publike:

a) té jené né gjendje t€ marrin né puné persona t€ motivuar dhe qé pérmbushin me shpejtési dhe
cilési funksionet e tyre;

b) t€ motivojné t€ punésuarit népérmjet skemave t€ posagme q¢€ t€ rrisin performancén né puné;

c) té sigurojné njé shpérblim té drejté dhe té barabarté pér puné té njéjta;

¢) té€ krijohet njé sistem pagash, trajtimesh té tjera financiare dhe pérfitimesh, qé¢ mund t’i pérgjigjet
nevojés pér té pérmbushur prioritetet;

d) t€ jené né gjendje té€ konkurrojné me sektorin privat pér punésimin e punonjésve té talentuar.

KREU II
KOMPETENCAT PER CAKTIMIN E PAGAVE, TE TRAJTIMEVE TE TJERA FINANCIARE
DHE PERFITIMEVE

Neni 6
Organet kompetente

Né Republikén e Shqipérisé kané kompetencé pér caktimin e pagés, trajtimeve té tjera financiare
dhe pérfitimeve, sipas pérkatésisé:

a) Kuvendi;

b) Késhilli i Ministrave;

c) késhillat e njésive té vetéqeverisjes vendore;

¢) organet kolegjiale drejtuese té njésive té€ fondeve speciale;

d) organet kolegjiale drejtuese té€ ndérmarrjeve shtetérore me kapital mbi 50 pér qind shtetéror;

dh) organet kolegjiale drejtuese té institucioneve té€ pavarura apo t€ institucioneve té administratés
shtetérore, né rastet kur kéto institucione financohen pjesérisht apo térésisht nga fonde té tjera, té
ndryshme nga ato té buxhetit té shtetit, dhe kur kjo kompetencé éshté pércaktuar shprehimisht né ligjin
e krijimit, organizimit dhe funksionimit té tyre.

Neni 7
Kompetencat e Kuvendit

Kuvendi miraton me ligj:

a) pagén bruto mujore té Presidentit, né kuadér té miratimit té ligjit vjetor té buxhetit;

b) raportet e pagave pér Kryeministrin, deputetét, ministrat dhe titullarét e anétarét e organeve
kolegjiale drejtuese té institucioneve té€ pavarura kushtetuese dhe té institucioneve té tjera té pavarura,
té krijuara me ligj;

c) elementet pérbérése té pagés bruto mujore pér té punésuarit, me pérjashtim té t€ punésuarve né
njésité e fondeve speciale dhe né ndérmarrjet shtetérore me kapital mbi 50 pér qind shtetéror;

¢) vlerén e ¢do elementi té pagés bruto mujore pér titullarét e institucioneve té pavarura
kushtetuese, né kuadér t€ miratimit té ligjit té krijimit, organizimit dhe funksionimit t€ institucionit
pérkatés.

Neni 8
Kompetencat e Késhillit t¢ Ministrave

1. Késhilli i Ministrave, me propozimin e ministrit pérgjegjés pér ¢éshtjet e punésimit, miraton
pagén bazé minimale mujore né shkallé vendi, e cila éshté e detyrueshme té zbatohet nga ¢do
punédhénés né Republikén e Shqipérisé. Gjaté procesit t€ pérgatitjes sé projektvendimit ministri
pérgjegjés pér ¢éshtjet e punésimit e bashkérendon até me Departamentin e Administratés Publike dhe
ministriné pérgjegjése pér financat.

2. Késhilli i Ministrave, me propozimin e zévendéskryeministrit ose t€ ministrit nén pérgjegjésiné e
té cilit éshté Departamenti i Administratés Publike, né rastin kur DAP-i éshté nén pérgjegjésiné e njé
ministri, miraton:

a) elementet pérbérése té pagés bruto mujore dhe vlerén pér ¢do element té pagés bruto mujore pér
té punésuarit né institucionet e administratés publik, pér té cilét kéto elemente nuk jané shprehur né
ligjet e posagme/té tjera, me pétjashtim t€ té punésuarve pér té cilét kjo kompetencé i éshté dhéné njé
institucioni/organi tjetér sipas pércaktimit né kété ligj;

b) masén e indeksimit té pagave té té punésuarve né institucionet e administratés publike jo mé
voné se dy vjet nga indeksimi i fundit, si dhe rregullat pér zbatimin e tij. Niveli i indeksimit né ¢do rast
nuk kalon njé piké pérqindjeje mbi nivelin e targetuar té inflacionit nga Banka e Shqipérisé;

c) rregullat, kriteret dhe masén pér trajtime té tjera financiare dhe pérfitime, si dhe rregullat pér
pagesén shtesé pér punén e kryer mbi kohén normale té punés né ditét e festave zyrtare e té pushimit
javor dhe pér raste té tjera té parashikuara né Kodin e Punés dhe né ligje té tjera té vecanta, me
pétjashtim té té punésuatve pér té cilét kjo kompetencé i éshté dhéné njé institucioni/organi tjetér sipas
pércaktimit né kété ligj apo né ligje té tjera;

¢) klasifikimin e funksioneve, grupimin e njésive té vetéqeverisjes vendore pér efekt page dhe
kufijté maksimalé e minimalé t€ pagave pér funksionarét e zgjedhur, t€ eméruar dhe té punésuarit e
tjeré né njésité e vetéqeverisjes vendore;

d) shtesén e vecanté té kushtézuar mbi pagén bruto mujore, sipas fushave dhe/ose nénfushave
prioritare t€ zhvillimit té vendit, qé nuk tejkalon vlerén e pagés mesatare mujore té sektorit respektiv né
vendet e Bashkimit Europian, por né ¢do rast nuk mund té tejkalojé pagén mesatare mujore mé té larté
té njé prej vendeve t€ Bashkimit Europian, referuar t€ dhénave té Eurostatit;

dh) listén e fushave dhe/ose nénfushave prioritare té zhvillimit té€ vendit, si dhe pozicionet apo
funksionet qé pérfitojné shtesén e vecanté té kushtézuar, té pércaktuar né shkronjén “d” té pikés 2 té
kétij neni;

e) kriteret, procedurat dhe institucionet kompetente pér lidhjen e marréveshjeve me entitete té treta,
q¢é u mundésojné punonjésve té administratés publike shérbime dhe tarifa preferenciale.

3. Gjaté procesit té hartimit t€ projektvendimeve té parashikuara né pikén 2 t€ kétij neni,
Departamenti i Administratés Publike i bashkérendon ato me ministrin pérgjegjés pér financat pér sa u
pérket efekteve té tyre financiare.

4. Projektvendimet e Késhillit t¢ Ministrave, sipas parashikimeve té pikés 2 té kétij neni, vlerésohen
dhe pérgatiten nga Departamenti i Administratés Publike:



a) kryesisht né rastin e rritjeve apo reformés sé pérgjithshme t€ pagave, bazuar né
disponueshmériné e fondeve pérkatése té véna né dispozicion nga ana e ministrisé pérgjegjése pér
financat;

b) pas kérkesés s¢ Kryeministrit;

c) pas kérkesés sé Sekretarit té Pérgjithshém té Késhillit t&¢ Ministrave, né rastin e ndryshimeve pér
Kryeministriné apo ndryshimeve dhe krijimit té institucioneve né varési t€ Kryeministrit;

¢) pas kérkesés sé ministrave té linjés né rastin e ministrive té linjés apo ndryshimeve dhe krijimit té
institucioneve né varési té ministrave té linjés;

d) pas kérkesés sé titullaréve té institucioneve té pavarura, organeve drejtuese té€ njésive té
vetéqgeverisjes vendore apo Késhillit Konsultativ té Qeverisjes Qendrore me Vetéqeverisjen Vendore.

5. Késhilli i Ministrave, sipas rastit, me propozimin e ministrit pérgjegjés pér financat, miraton:

a) shpérblimin e anétaréve té késhillave, t€ bordeve ose té ¢do organi tjetér kolegjial té
institucioneve t€ administratés shtetérore, kur legjislacioni pérkatés parashikon krijimin e njé
késhilli/bordi drejtues apo organi kolegjial me té drejté pagese né kéto institucione, me pérjashtim té
atyre té shogérive aksionare/tregtare apo té institucioneve t€ tjera, rregullimi i t€ cilave béhet me ligje té
veganta;

b) masén e mbéshtetjes financiare té menjéhershme né rastet e situatave té véshtira ekonomiko-
shoqgérore apo situatave té shpalljes sé gjendjes sé jashtézakonshme pér té€ punésuarit né institucionet e
administratés publike, me pérjashtim té t€ punésuarve té njésive té vetéqeverisjes vendore.

6. Késhilli i Ministrave, me propozimin e ministrit pérgjegjés pér financat dhe ministrit pérgjegjés
pér ekonominé, miraton kufirin maksimal té pagés dhe té shpérblimit té titullarit té njésive té fondeve
speciale, té ndérmarrjeve shtetérore me kapital mbi 50 pér qind shtetéror, si dhe kufirin e shpérblimit té
anétaréve té késhillave ose té bordeve drejtuese té tyre.

7. Gjaté procesit té pérgatitjes sé projektvendimeve té parashikuara né pikat 5 dhe 6 té kétij neni,
ato bashkérendohen me Departamentin e Administratés Publike.

Neni 9
Kompetencat e késhillave té njésive té vetéqeverisjes vendore

Késhillat e njésive té vetéqgeverisjes vendore miratojné:

a) vlerén e pagés pér ¢do funksion té zgjedhur, té eméruar dhe pér ¢do té punésuar tjetér brenda
kufijve té pagave pér ¢do grup té njésive té€ vetéqeverisjes vendore, t€ miratuara nga Késhilli i
Ministrave;

b) njésimin né pagé né pérputhje me klasifikimin e funksioneve té pércaktuara nga Késhilli i
Ministrave pér ¢do funksion té i g€ vendosin té krijojné;

c) shpérblimin mujor té késhilltaréve dhe té kryetaréve té fshatrave né masén deri né 10 pér qind té
pagés mujore té kryetarit t€ késhillit pérkatés té njésisé sé vetéqeverisjes vendore;

¢) shpérblime té personave nga burimet e veta financiare, té€ cilat caktohen né komitete, borde,
késhilla, komisione e té tjera té késaj natyre, qé ngrihen me vendim té késhillit pérkatés;

d) pagat e punonjésve té njésive ekonomike dhe t€ institucioneve té varésisé s€ tyre né pérputhje
me legjislacionin né fuqi, me pérjashtim té rasteve, kur me ligj té vecanté, éshté parashikuar ndryshe;

dh) masén e mbéshtetjes financiare té menjéhershme né rastet e situatave té véshtira ekonomiko-
shoqérore ose situatave té shpalljes sé€ gjendjes sé€ jashtézakonshme pér té punésuarit e tyre.

Neni 10
Kompetencat e organeve kolegjiale

1. Organet kolegjiale drejtuese, té pércaktuara né shkronjat “¢” dhe “d” t€ nenit 6 t& kétij ligji,
miratojné:

a) elementet pérbérése té pagés bruto mujore té t€ punésuarve té tyre;

b) vlerén pér ¢do element té pagés bruto mujore té té punésuarve té tyre, duke respektuar kufirin
maksimal té caktuar nga Késhilli i Ministrave, né varési t€ mundésive té tyre financiare dhe pas
miratimit nga Kryeministri apo ministri nén pérgjegjésiné e té cilit jané;

4



¢) masén e shpérblimit pér rezultate né puné, por jo mé shumé se njé pagé mujore né vit, pas daljes
s¢ rezultatit financiar vjetor, si dhe pas miratimit nga Kryeministri apo ministri pérkatés nén
pérgjegjésiné e té cilit jané.

2. Pér ndérmarrjet shtetérore, veprimtaria e té cilave €shté me humbje ose qé subvencionohen nga
shteti, Késhilli 1 Ministrave, me propozimin e ministrit pérkatés dhe té€ ministrit pérgjegjés pér financat,
miraton me akte t€ vecanta nivelin e pagave dhe t€ shpérblimeve té té punésuarve té tyre.

3. Organet kolegjiale drejtuese, té pércaktuara né shkronjén “dh” té nenit 6 té kétjj ligji, kur nuk ka
pércaktime né ligjin e tyre specifik, miratojné:

a) elementet pérbérése té pagés bruto mujore té t€ punésuarve té tyre;

b) vlerén pér ¢do element té pagés bruto mujore té t€ punésuarve té tyre;

c) rregullat, kriteret dhe masén e trajtimeve té tjera financiare dhe pérfitimeve.

KREU III
DISPOZITA TE FUNDIT

Neni 11
Shfuqizime

Ligji nr. 10 405, daté 24.3.2011, “Pér kompetencat pér caktimin e pagave dhe té shpérblimeve”,
shfuqgizohet.
Neni 12
Dispozité kalimtare

1. Aktet nénligjore té miratuara né zbatim té ligjit nr. 10 405, daté 24.3.2011, “Pér kompetencat pér
caktimin e pagave dhe té shpérblimeve”, mbeten né fuqi dhe do té zbatohen deri né miratimin e akteve
nénligjore né zbatim té kétij ligji.

2. Aktet nénligjore té miratuara né zbatim té ligjit nr. 10 405, daté 24.3.2011, “Pér kompetencat pér
caktimin e pagave dhe té shpérblimeve”, té cilat pércaktojné paga dhe shpérblime pér institucione té
administratés publike dhe ente publike, qé nuk jané né fushén e veprimit té kétij ligji, mbeten né fuqi
dhe do té vazhdojné té zbatohen deri né miratimin e akteve té reja nénligjore nga autoritetet pérgjegjése
né zbatim té legjislacionit té posagcém né fuqi.

Neni 13
Hyrja né fuqi

Ky ligj hyn né fuqgi menjéheré dhe botohet né Fletoren Zyrtare.
Miratuar né datén 25.5.2023.

Shpallur me dekretin nr. 75, daté 29.5.2023, t& Presidentit t€ Republikés sé Shqipérisé, Bajram
Begaj.



